
Nork eskatzen ahal du laguntza?
•	Etxebizitza ohiko bizileku iraunkor 

gisa erabiltzen duen etxejabeak.
•	Bizilagunen komunikate batek.
•	Errentan dagoenak, betiere jabea-

ren baimenarekin.

Zer egiteko?
•	Etxearen segurtasuna eta egoera 

hobetzeko.
•	Obrarekin energia aurrezteko.
•	Bizigarritasuna hobetzeko (bai-

nuontzia kendu eta dutxa jartzea, 
hodiak eta txorrotak aldatzea…)..

•	Irisgarritasuna hobetu eta trabak 
kentzeko (bereziki adineko eta 
elbarriendako…).

•	Bizitokiak 120 m2-ra arte handi-
tzeko.

•	Bizitoki berriak sortzeko (zatituz 
eta batuz) lehendik dauden etxe-
bizitzetan.

•	Berokuntza sistemaren efizientzia 
hobetzeko.

Zer baldintza bete behar dira?
•	Etxebizitza ohiko bizitegi iraun-

korra izatea, inola ere ez bigarren 
bizitokia.

•	Etxeak 25 urte baino gehiago 
izatea, salbu pertsona desgaituen-
dako egokitu edo derrigorrezko 
arau teknikoak betetzeko baldin 
bada.

•	Obraren aurrekontu babesgarria 
2.000 eurotik gorakoa izatea 
bizitoki bakoitzeko.

•	Eskaera egitean obra hasi gabe 
egotea eta behin-behineko kalifi-
kazioa datatik zenbatuta, sei hi-
labeteko epean hasi eta 36 hilabe-
teko epean bukatu beharko da. 
15.000 eurotik gorakoa ez duten 
obra ttikien kasuan, kontsultatu 
epeak.

•	Dirulaguntza emateko, kontuan 
hartuko dira sustatzailearen fa-
miliaren diru-sarrera haztatuak, 
sustatzailearen adina eta eraiki-
naren antzinatasuna.

Zein dira laguntza tramiteak dituen 
urratsak?
1. Laguntza eta behin-behineko 

kalifikazioa eskatzea. Aldi berean 
egiten dira tramiteak.

2. Birgaitze obrak hastea.
3. Behin betiko kalifikazioa (behin-

-behineko eta behin betikoaren 
arteko epea gehienez ere 36 hila-
betekoa izanen da, obra ttikien 
kasuetan izan ezik.

4. Dirulaguntza ordaintzeko ebaz-
pena.

Dirulaguntza motak eskatzailearen 
arabera
1. Partikularrentzako dirulagun-

tzak. Laguntza hauek familiak 
dituen diru sarreren araberakoak 
dira, errenta egokiagatiko ero-
sahalmen-nahikotasunaren indi-
zea (SARA) kontuan hartua. Zeha-
tzago ikusteko, galdetu NASU-
VINSAk Donezteben edota EZABUk 
Lakuntzan duen bulegoetan.

2. Bizilagunen komunitateentza-
ko dirulaguntzak, pisu etxeen 
eraikinak birgaitzeko obrak egi-
teko. Bi modalitate daude:
•	25 urte baino gehiagoko eraiki-

netan oztopoak kentzeko.
•	25 urte baino gehiagoko eraiki-

netan inguratzaile termikoa 
edo energia efizientzia hobe-
tzeko.

3. Alokairura bideratutako etxe-
bizitzak birgaitzeko dirulagun-
tzak. Kasu honetan, baldintza 
espezifikoak bete behar dira. Gal-
detu NASUVINSAk Donezteben 
edota EZABUk Lakuntzan duen 
bulegoan.

Etxeak zaharberritzeko 
laguntzak urte osoan 
eskatzen ahal dira

DIRULAGUNTZAK

BERRITU NAHI DEN 
ETXEAK OHIKO BIZITEGI 
ARRUNTA IZAN BEHAR 
DU, ETA EZ BIGARREN 
BIZITOKIA.

Izan daiteke etxeko sarbidean oztopoak kendu edo igogailua jartzeko, 
inguratzaile termikoa hobetzeko, berokuntza sistema aldatzeko…

Nafarroako Gobernuan, etxebizitza-
ren arloko eskumena Etxebizitza, 
Gazteria eta Migrazio Politiken De-
partamentuari dagokio. Eta lurral-
dera etorrita, Ttipi-Ttapak hartzen 
duen eremuko herritarrek  errefe-
rentziazko bi bulego dituzte eskura: 
NASUVINSAk Donezteben duen 
Etxebizitza Bulegoa eta Sakanako 
Mankomunitateak kudeatzen duen 
EZABUa (Etxeak Zaharberritzeko 
Bulegoa), Lakuntzan. Bi bulego hauen 
egitekoa da etxebizitzarekin lotuta-
ko informazioa eta aholkularitza 
herritarrengana hurbiltzea, tramiteak 
erraztea eta administrazioen arteko 
koordinazioa hobetzea.

Zerbitzu gehiago ere badituzte, 
jakina, eta horietan aipagarri dira 
Alokairu Poltsarena, alokairurako 
laguntzak (DaVid eta EmanZipa), 
eta udalendako aholkularitza zerbi-
tzua erabilerarik gabe dituzten udal 
eraikinak, etxebizitzak eta orube 
publikoak nola probestu ikusteko…

Etxeak zaharberritzea eta            
Alokaitu Poltsa: dagoen etxebizitza 
parkea probestea
Bizitegi berriak sustatzeaz gain, fun-
tsezkoa da dagoeneko eraikita dauden 
bizitegiak berritzea eta erabileran 
jartzea. Horretarako, hiru palanka 

dituzte: Birgaitze babestua edo 
etxeak zaharberritzeko laguntzak; 
Alokairu Poltsa, etxebizitza hutsak 
alokairura bideratzeko programa 
publikoa; eta Lehentasunezko bir-
gaitze eremuak, oraingoz Donezte-
beko eta Arantzako herriguneak, eta 
laster Elizondoko herrigunea.

Hamabi urteotan 2.868 bizitegi 
birgaitu dituzte gure eremuan eta, 
horretarako, 19.726.489 euroko di-
rulaguntza erdietsi da. Ikusi hemen 
urtez urteko bilakaera:

Urtea	Bizitegiak	 Dirulaguntza
2014	 216	 575.230 €
2015	 95	 635.212 €
2016	 168	 618.688 € 
2017	 168	 1.012.331 € 
2018	 275	 1.576.467 €
2019	 285	 2.142.845 €
2020	 193	 1.447.828 €
2021	 201	 1.494.934 €
2022	 277	 1.454.162 €
2023	 354	 2.353.991 €
2024	 461	 4.049.999 €
2025	 175	 2.364.802 €

Dirulaguntzak tramitatzeko edo 
informazioa eskatzeko NASUVINSAk 
Donezteben edo EZABUk Lakuntzan 
duen telefonoetara deitu eta hitzor-
dua hartu behar da.

Baztan-Bidasoko herritarrek Donezteben NASUVINSAk duen bulegora jo 
dezakete eta Leitzaldea-Urumealdekoek Sakanako EZABUra, Lakuntzan

Nora joan etxeak 
zaharberritzeari buruz 
laguntza eta argibide eske?

DIRULAGUNTZAK

ZAHARBERRITZEKO LAGUNTZAK  |  2025eko datuak
ETXEBIZITZEN ZAHARBERRITZE ESPEDIENTEAK

HERRIA Espedient. kop. Etxebizitz. kop. Aurrekontua Dirulaguntza 
Arano 0 0 0,00 € 0,00 €
Arantza 6 9 163.387,74 € 60.913,87 €
Areso 0 0 0 € 0 €
Baztan 33 516 1.891.285,66 € 551.379,89 €
Beintza-Labaien 1 1 6.055,97 € 1.816,79 €
Bera 13 20 471.339,58 € 134.167,13 €
Bertizarana 3 3 65.977,03 € 23.706,07 €
Donamaria 2 2 54.727,75 € 24.627,49 €
Doneztebe 8 19 323.177,87 € 151.669,50 €
Elgorriaga 0 0 0,00 € 0,00 €
Eratsun 1 1 7.746,86 € 3.486,09 €
Etxalar 2 5 75.357,43 € 44.076,56 €
Ezkurra 0 0 0,00 € 0,00 €
Goizueta 8 952.198,24 € 895.001,50 €
Igantzi 1 1 2.705,45 € 811,64 €
Ituren 2 2 64.658,52 € 15.467,85 €
Leitza 27 394.136,15 € 348.115,09 €
Lesaka 7 12 220.103,16 € 59.239,70 €
Oiz 0 0 0,00 € 0,00 €
Saldias 1 1 5.714,00 € 2.571,30 €
Sunbilla 2 10 66.960,29 € 13.900,89 €
Urdazubi 0 0 0,00 € 0,00 €
Urroz 2 2 16.159,41 € 7.271,74 €
Zubieta 2 2 70.015,25 € 26.578,89 €
Zugarramurdi 0 0 0,00 € 0,00 €
               Denera  90 175 4.851.706,36 € 2.364.801,99 €

Taulan ageri diren kopuruak NASUVINSAk Donezteben duen bulegoaren bitartez eta Sakanako 
Mankomunitateak duen EZABU, Etxeak Zaharberritzeko Bulegoaren bitartez eskuratutakoa dira.

G. Pikabea SUNBILLA-BERA
Eraikuntza «afizio eta ofizio» du 
Javier Ibarra Irazokik. Halaxe ai-
tortu dio Ttipi-Ttapari. Lanbidea 
«betitik gustuko» izan duela erranez 
segitu du eta zaletasun horri atea 
irekiz sortu zuen duela hamalau 
urte Javier Ibarra Eraikuntzak en-
presa. Hori baino lehen, obra zibilean 
ibili zen sunbildarra, eta 2012an, 
eraikuntzara salto egitea erabaki 
zuen. Orduan sortu zuen bere en-
presa.

Geroztik enpresa handitzen eta 
bere ibilbidea egiten ari da: «Nire 
kabuz hasi nintzenean, bi lagun 
ginen. Esperientzia eta konfiantza 
hartu ahala, lan eskaria ere goratu 
zen, eta langile gehiago kontratatzen 
hasi nintzen. Gaur egun, sei lagun 
gara: bortz kanpoko lanetan eta bat 
bulegoko lanean».

Lanari dagokionez, «orokorrean, 
mota guzietako eraikuntza lanak» 
egiten dituztela kontatu du: «etxe-
bizitzak, zaharberritzeak, teilatuak, 
komunak, lurzoruak, harri lanak... 
Bezeroaren beharretara egokitzen 
gara». Ez hori bakarrik. «Gremioen 
koordinazioaz» ere arduratzen dira 
eta horrek «bezeroari lasaitasuna 
eta arintasuna» ematen diola azpi-
marratu du. Klase bateko eta ber-
tzeko lanak izan, denak mimoz 

egiten saiatzen da Ibarra eta bere 
lanetik gehien gustatzen zaiona zer 
den galdetuta, «galdera zaila» dela 
erantzun du. Hori bai, onartu due-
nez, «azken urteotan baserri zaharrak 
zaharberritzea tokatu izan zaigu eta 
aunitz gustatzen zait gure eskual-
deko etxeak berpizten ikustea. Ha-
gitz polita da».

Zerbitzu ona emateko, berriz, «se-
kreturik ez dagoela» uste du: «En-
presa zintzoa eta hurbila gara. Beti 
argi eta konfiantzarekin solas egin 
izan dugu. Bezeroari gure zerbitzu-
rik hoberena eskaintzen diogu, ber-
tzerik gabe». Eta norbaitek obraren 

«Lana beti izan dugu eta 
hagitz eskertua nago 
jendearen erantzunarekin»

ETXEGILEAK

JAVIER IBARRA IRAZOKI JAVIER IBARRA ERAIKUNTZAK

bat egiteko intentzioa baldin badu, 
hona bere aholkua: «Bakoitzak bere 
egunerokoa kontuan hartu behar 
du, bere beharretara eta erosotasu-
nera egokitzen den eraikuntza lortu 
ahal izateko».

Erronka
Hamalau urteko ibilbidean ez omen 
du aldaketa adierazgarririk sumatu;  
«berdintsu» segitzen duela eta «sek-
toreak bizirik» dagoela erran du. 
Eraikitzeko modua ere «berez, ez 
da sobera aldatu», bere hitzetan. 
Aldatu dena diru kontua izan da: 
«Azken urteotan materialen prezioa 
aunitz goratu da eta horrek bezeroei 
bertzelako proposamenak aurkez-
tera eraman gaitu, prezioaren eta 
kalitatearen arteko oreka manten-
tzeko». 

Baina hortik haratago, sektoreak 
badu bertze erronka bat sunbildarrak 
ohartarazi duenez: langile falta. 
«Zerbitzua eskaintzen dugun bertze 
enpresa aunitzetan bezala, eskula-
neko langile kualifikatuak aurkitzea 
da gaur egungo arazo handienetako 
bat». Hortaz, inportantea iruditzen 
zaio «gazteak gure ofiziora, eta nire 
kasuan afiziora, erakartzea. Lehen-
biziko, formakuntza sustatu behar 
da, eta ondotik, lan mundura gure-
ganatu».

Izan ere, lana egon badago. Ibarrak 
enpresa martxan paratu zuenetik 
krisi garairik ez duela ezagutu ai-
tortu du; eta gehitu duenez, «ez dut 
ezagutu nahi». Bere egoera bertze-
lakoa da: «Hagitz kontent nago. Lana 
beti izan dugu eta gaur egun ere 
buru-belarri ari gara inguruko he-
rrietan. Hagitz eskertua nago jen-
dearen erantzunarekin». Ez hori 
bakarrik. Gainera, langileak behar 
ditu. Horregatik egin du «gure en-
presara lanera etortzeko gonbita: 
Norbaitek interesa izanen balu, 
nirekin harremanetan jar dadila 
konfiantza osoarekin».

«Gazteak gure ofiziora 
erakarri behar ditugu. 
Hasteko formakuntza 
sustatu eta ondotik lan 
mundura gureganatu»

R. Oskariz NARBARTE
2009an langabezian gelditu zen Jose 
Sarmiento Japon, «krisiaren ondo-
rioz», eta orduan erabaki zuen au-
tonomo gisa lanean hastea. «Lehen 
Baztango eraikuntza enpresa batean 
aritzen nintzen, eta esperientzia 
nuenez, nire kabuz aritzea erabaki 
nuen. Momentu hartan Briko Gi-
puzkoa jartzen zuen furgoneta bat 
ikusi nuen, eta aldi berean Brico-
mania telesaila aunitz ikusten nuen, 
eta handik sortu zen izena: Briko 
Baztan». Gaur egun langile gehia-
gorekin aritzen da, «baita bertako 
bertze autonomoekin ere, egin beha-
rreko lanaren arabera».

Denborarekin lana dibertsifikatuz 
joan dira: «pinturarekin hasi ginen 
eta obrako eskaintza zabaltzen joan 
ginen, lan berri guzietarako pres-
tatuz: pintatzen ari ginelarik pladu-
rra jartzeko eskatu ziguten, eta hori 
ere ikasi genuen, gero egurra lantzen 
hasi ginen: ateak, leihoak, eskaile-
rak… gaur egun lan ugari egiten 
ditugu, bezeroak eskatzen digunari 
egokituz». Gainera, «lanen bat egi-
ten ez badugu, harremanetan jartzen 
naiz gremio hortako langileekin».

Urteko sasoiaren araberakoak 
izaten dira egiten dituzten lanak. 
«Udan jende aunitzek teilatuak eta 

fatxadak konpontzen ditu, eta lora-
tegiko lanetan ere aritzen gara. Orain, 
udazken eta neguan, pintura eta 
pladur lanetan, komun eta sukalde-
tan eta igeltsero lanetan aritzen 
gara gehien». 

Argi du beti «hurbileko ekonomia» 
dela bere lanaren filosofia; «mate-
rialak bertan erosten ditugu: Alma-
con, Menditxurin… eta hemengo 
langileekin aritzen gara elkarlanean. 
Horrela, aberastasuna bertan geldi-
tzen da, eskualdean».

Lan eremuari dagokionez, «orain 
arte gehienbat Baztanen aritu izan 
gara, baina azken aldian Malerrekan 
ere lan aunitz egiten hasi gara». 
Narbarten du etxea, Legasako sa-
rreran, eta bertan denda ere badu-
te: «orain arte bazar baten modukoa 
zen, baina berritzen ari gara eta 
pertsonalizatuagoa izatea nahi dugu, 
eraikuntzaren bukaerara bideratua: 
pinturak, pladurra… brikolajeko 
lanak egiteko». Gainera, «bertan 
familiako ile apaindegia ere badugu, 
dena etxean!».

Langile falta
Urteekin «aldaketa aunitz» ikusi 
ditu lanbidean, «batez ere belaunal-
di erreleboan. Jende aunitz jubilazioa 
hartzen ari da eta gazteek ez dute 

«Nire lanak bizitza eman dit 
eta aunitz gustatzen zait 
egiten dudana»

ETXEGILEAK

JOSE SARMIENTO JAPON BRIKO BAZTAN

ofizioarekin segitu nahi, nahiago 
dituzte bertze lanak». Sarmiento-
rendako, berriz, «ofizio polita da, ez 
da lan mekaniko bat, artisautza 
baizik. Eskuekin egiten dugu lan 
eta bakoitzaren eskuak edo izan 
duen maisuak eragin handia du 
obraren azken emaitzan». 

Lana maite du, «bizitza» eman 
baitio. «Langabezian gelditzean de-
presio handia izan nuen, eta lan 
berrian hasteak hortik ateratzen 
lagundu zidan. Lanak dena eman 
dit: nire familiarendako mantenua, 
nire seme-alabendako etorkizun 
bat… dena». Gainera, negozioak 
segida izanen duen itxaropena du: 
«alaba zaharrenari aunitz gustatzen 
zaizkio eskulanak, interesa erakutsi 
du eta arras trebea da. Seme ttikie-
na oraindik gazteegia da».

Etorkizunera begira, «jende falta» 
ikusten du sektorearen erronkarik 
handiena: «hemendik 10-15 urtetara 
ez da langilerik izanen. Hemengo 
gazteek nahiago dituzte bertze lan 
erosoagoak, eta geroz eta atzerritar 
gehigo gara horrelako lanak hartzen 
ari garenak». Eraikuntzatik kanpo 
ere, «ostalaritzan, turismoan… lan-
gileria falta da».

Azkenik, aldarrikapen argi bat 
plazaratu nahi izan du: «utz gaitza-
tela lan egiten! Administrazioak 
oztopo gehiegi jartzen dizkigu lan-
gile ttikioi, obra baimenek luzeegi 
hartzen dute eta zerga aunitz ditu-
gu. Ofizioan gutti gara eta lagundu 
beharko ziguten, ez traba gehiago 
paratu». Azaldu duenez, «etxe bat 
zaharberritzeko edo eraikitzeko 
hainbertze denbora behar bada, 
jendeak nahiago du kanpora joan 
bizitzera. Burokrazia arinduta jen-
dea errazago geldituko litzateke 
bertan bizitzen, lan gehiago izanen 
litzateke eta ondorioz dirua ere he-
men geldituko litzateke. Ziklo bat 
da eta hori zaindu behar dugu etor-
kizuna bermatu nahi badugu».

«Belaunaldi erreleboa da 
sektorearen erronkarik 
handiena, honetan lan 
egin nahi duen jende 
gaztea falta dugu»

G. Pikabea BERA
«Bezeroari aditu eta bere nahiei eta 
beharrei zureak balira bezala eran-
tzun». Horixe da Berako Mapfre 
Aseguru Etxeko Tere Bereau Mazi-
ziorren hitzetan, zerbitzu ona eskain-
tzeko sekretua. Eta bide beretik, 
bezeroekin harreman ona ziurtatze-
ko gakoa «goxotasuna eta hurbilta-
suna adieraztea» dela iruditzen zaio. 
Hain zuzen, horixe dute helburu 
Mapfren euren eguneroko martxan.

Bortz bulego, hamahiru langile
«Aseguruak, inbertsio, pentsio eta 
aurrezki produktuak…». Zerbitzu 
horiek eskaintzen ditu Mapfrek 
eskualdean. Bortz bulego dira de-
netara: Beran, Donezteben, Elizon-
don, Leitzan eta Lesakan. Bereauk 
esplikatu duenez, «enpresa autono-
moak gara, eta Mapfre entitateko 
aseguruak eta produktuak saltzen 
ditugu». Berakoa izan zen ateak 
ireki zituen lehenbizikoa, baina 
denak ere ibilbide luzekoak dira: 
«Beran, 1960 aldera, Doroteo Legia 
bere etxean aseguruak saltzen hasi 
zen. Elizondoko, Doneztebeko, Lei-
tzako eta Lesakako bulegoek, berriz, 
duela 40 bat urte ireki zituzten». 
Hortxe segitzen dute geroztik eta 
gaur den egunean, bortz bulego 
horietan hamahiru langile dira. 

Batzuetan eta bertzeetan, aseguruen 
eskaintza zabala dute: «Autoak, mo-
toak, kamioiak, traktoreak, etxeak, 
komunitateak, komertzioak, enpresak, 
osasuna, bizitza, istripuak, erantzu-
kizun zibila, obra eraikuntza...». 
Klase horietako aseguruak eta gehia-
go dituzte aukeran, baina argitu 
duenez, «gehien kontratatzen diren 
aseguruak ibilgailuenak dira, hain 
zuzen, aseguru mota horiek derrigo-
rrezkoak direlako». 

Ezjakintasuna
Aseguruen munduan «ezagutza falta 
nabarmena» sumatua du Bereauk, 
eta hala, «bezeroen artean zalantza 
aunitz» izaten direla kontatu du: «Ez 
dira egunerokoan gertatzen diren 
egoerak, eta horrek ezjakintasuna 
handiagoa izatea dakar». 

Urteekin jendearen kezkak aldatu 
direla ere gehitu du eta bereziki 
«Interneten eragina nabaria» izan 
dela aitortu du, «jendeak informazioa 
eskurago duelako. Teknologiaren 
aitzinamenduaren ondorioz, hau da, 
Internet, Whatsapp, e-mailak… tar-
teko, lanerako arintasun eta erraz-
tasun handia dugu. Konparazio ba-
tera, bezeroak informazio guzia 
e-mailez eskatzen ahal du, guk gisa 
berean informazio guzia bidali eta 
adostasunera ailegatuz gero, kontra-

«Bezeroari goxotasuna eta 
hurbiltasuna adieraztea 
inportantea da»

ASEGURUAK

TERE BEREAU MAZIZIOR BERAKO MAPFRE ASEGURU ETXEA

tazioa e-mailez sinatzen ahal dugu, 
bulegora hurbildu gabe».  

Merkatuan lehia
Gainerakoan, aseguruen munduan 
«izugarrizko konpetentzia» dagoela 
onartu du Bereauk: «Aseguruak sal-
tzen aritzen garen entitate pila bat 
gara. Eta gainera, Internetek eskain-
tzen duen irisgarritasunari esker, 
erabiltzaileek produktuen eskaintza 
zabalerako sarbidea dute». 

Etorkizunera begira jarrita, berriz, 
erronka nagusia «berotze globala» 
dela iruditzen zaio: «Hondamendi 
naturalen ondorioz izaten diren ez-

beharrak goiti doaz; sumendiak, 
suteak, uholdeak, lurrikarak… Horrek 
erakusten digu horrelako ezbeharren 
ondorioz, aseguru ona behar dugula». 

Hortik aparte, jendeari «bakoitza-
ren beharren araberako asegurua 
bilatzeko» aholkatu dio. «Adibidez, 
bizitza poliza batean, bizitza pertso-
nalaren arabera, norberaren beharrak 
kontuan hartu behar dira». 

Zalantza edozein dela ere, ateak 
irekiak dituztela oroitarazi du: «Eto-
rri gure bulegoetara beldurrik gabe». 
Gehiago ere bai; Bereauren ustez, 
«zalantzak argitzeko» biderik hobe-
rena, «bulegora hurbiltzea da».

Maite Inza ezkerrean eta Tere Bereau zutik eskuinean, Mapfreren Berako bulegoan.

E. Iraola IRUN
Duela 70 urte sortu zuten Agirrezabal 
igogailuak enpresa eta familiako ne-
gozioari segida ematen ari da Juan 
Carlos Agirrezabal Loiarte: «nire 
aitak sortu zuen enpresa eta familia-
ko negozioa izan da beti. Nire bi anaia 
aritu ziren nire aurretik eta gero hasi 
nintzen ni. 30 urte daramatzat bertan  
eta etorkizunean ere etxekoen eskue-
tan geldituko dela dirudi. Iloba batek 
negozioarekin segitzeko asmoa du».

Irunen eta inguruko herrietan igo-
gailuak muntatzen eman zituzten 
lehenbiziko pausoak eta urteekin lan 
eremua zabaldu dute: «Irunen dugu 
enpresa, baina Euskal Herri osoan 
aritzen gara lanean. Gipuzkoatik hasi 
eta Bizkaian Durangora arte, baita 
Nafarroako iparraldean ere. Bortziriak, 
Baztan, Malerreka eta Xaretan urteak 
daramatzagu zerbitzua eskaintzen». 
Esaldi batean laburbildu du egiten 
duten lana: «mota guztietako igogailuen 
diseinuan, instalazioan, konponketan 
eta mantentze lanetan aritzen gara». 
Helburu argi batekin: «gure bezeroen 
bizi kalitatea hobetzeko lan egiten 
dugu, etxebizitzetako irisgarritasuna 
hobetzeko sistemak eskainiz».

Neurrira egindako irtenbideak
Eraikin pribatu eta publikoetan iris-
garritasun arazoak konpontzeko 
hainbat alternatiba eskaintzen dituz-
te: «igogailuak, plataforma hidrauli-
koak, karga edo plateren igogailuak... 
kasu bakoitza aztertzen dugu, beze-
roaren eta eraikinaren beharretara 
hobekien egokitzen diren produktuak 
eta irtenbideak eskaintzeko». Erai-
kuntza berrietan aritzen dira eta 
igogailuen zaharberritzeak ere egiten 
dituzte: «araudia zorrozten doa eta 
segurtasuna bermatzeko, hainbat 
moldaketa egin behar izaten zaizkie 
aurretik jarrita dauden makinei». 
Igogailurik ez dagoen eraikin zaha-
rretan «igogailuarentzat  tokia egitea» 
ere bada beraien lana. Horregatik, 
eskaera bat jasotzen dutenean, ber-

tara joan eta egitura ikustea izaten 
da lehenbiziko pausoa: «izan ditza-
kegun zailtasunak ikusi eta igogailua, 
non eta nola jarri behar den eraba-
kitzeko bertatik bertara ikusi beharra 
dago. Guk, hutsetik, diseinatzen dugu 
igogailua eta, horrela, neurri estan-
darretara mugatu beharrik gabe, 
espazioa ahalik eta gehien aprobe-
txatzen dugu». 

Igogailua jartzeko egin beharreko 
moldaketak handiak izaten dira ba-
tzuetan, «eskailera osorik bota, lekuz 
aldatu, ataria berritzea...». Obra guz-
tia koordinatzeaz beraiek arduratzen 
dira, «guretzat lan egiten duten kon-
fiantzazko gremioak ditugunez, epeak 
ahalik eta gehien murriztea lortzen 
dugu. Obrak irauten duen bitartean 
eraikin horretan bizi direnen egu-
nerokoan ahalik eta kalte gutxien 
eragitea lortzen dugu horrela».

Igogailuen mantentze lanak dira 
eskaintzen duten beste zerbitzueta-
ko bat: «urteko 365 egunetan, 24 
orduz eskaintzen dugu zerbitzua». 
Edozein igogailu markekin lan egi-
ten dutela ere argitu du: «konpon-
ketaren bat egin beharko balitz, 
marka guztietako pieza originalak 
ditugu». Mantentze lan horien ba-
rrenean daude aldizkako azterketak 
ere. Zerbitzu integrala da eskaintzen 
dutena: «zerbitzu profesionala, ka-
litatezkoa eta beharrezko berme 
guztiak eskaintzen dituena». 

«Erabiltzaile eta eraikin 
bakoitzaren beharretara 
egokitzen gara»

IGOGAILUAK

JUAN CARLOS AGIRREZABAL LOIARTE AGIRREZABAL IGOGAILUAK

E. Iraola ELIZONDO
Orri xuriaren gainean, bere aitak 
etxebizitzak nola marrazten zituen 
ikusiz piztu zitzaion Ines Laborra 
Barrauri arkitekturarako interesa: 
«gogoan dut nola etortzen ginen es-
tudiora. Gustura ikusten nituen ai-
taren lanak». Ikasketak hautatzeko 
garaia ailegatu zitzaionean, «bere 
pausoak segitzea erabaki eta arkitek-
tura ikasi nuen nik ere». Eraikuntza-
ko krisialdi bete-betean lortu zuen 
titulua eta hasierako urtetan bertze-
lako lanetan aritu ondotik, «aitarekin 
lanean hasteko aukera» izan zuen. 
Geroztik, aita-alabak ari dira Laborra 
arkitektura estudioan. 

Komunikazioa ezinbertzekoa
Estudio ttikia direla dio, «etxekoa, 
familiarra...» eta bezeroei «gertuta-
suna eta konfiantza» transmititzen 
saiatzen dira. Komunikazioa ezinber-
tzekoa dela azpimarratu du, «ames-
tutako etxebizitza horri paper gainean 
forma ematea da gure lana eta horre-
tarako ezinbertzekoa da bezeroa eza-
gutzea». Lehenbiziko hitzordutik 
gauzak argi uztea funtsezkoa da: 
«saiatzen gara ilusioari eusten eta 
aldi berean erakusten zeintzuk izan 
daitezkeen bidean izan ditzaketen 
oztopoak. Prozesu horretan, beraien 
bidelagunak izanen garela sentitzea 

nahi dugu». Urtetako esperientzia 
dutenez, «egindako lanak erakusten 
dizkiegu, antzeko kasuak azaldu... 
eta informazio hori lagungarria iza-
ten da proiektua bideratzeko orduan».

Bilera horietan diru kontuei lotu-
takoak izaten dira bezeroek argitu 
nahi izaten dituzten lehenbiziko kez-
kak: «eta horixe izanen da azkena 
jakinen dutena. Prozesu guztia pasa-
tu behar da hori jakiteko, etapa aunitz. 
Estimazio batzuk egiten dira, baina 
gero gremio bakoitzak emanen die 
benetako prezioa. Eraikuntzan bertan 
ere izaten ahal dira aldaketak... erai-
kitzen duzun arte jakin ezin ditzake-
zunak». Etxeak geroz eta garestiagoak 
direla ikusten du: «etxe merke bat 
egin nahi duenak ere, araudia bete 
behar du. Ez da bakarrik materiala-
ren prezioa goratu dela, etxebizitzek 
geroz eta exijentzia gehiago bete behar 
dituzte». Horren ondorioz, «geroz eta 
etxebizitza txikiagoak» egiten direla 
aipatu du.

Arkitektoen lana
Araudia zorrozteak eragin zuzena izan 
du arkitektoen lanean: «lehenago ar-
kitekto batek denbora gehiago behar 
izaten zuen marrazteko, ez zeudelako 
horretarako hainbertze programa. 
Orain teknologiari esker marrazteko 
denbora murriztu da, baina aunitzez 

«Amestutako etxebizitza 
horri paper gainean forma 
ematea da gure lana»

ARKITEKTOAK

INES LABORRA BARRAU LABORRA ARKITEKTURA ESTUDIOA

Ines Laborra eta bere aita, elkarrekin aritzen dira lanean Elizondon duten estudioan.

denbora gehiago behar dugu araudia 
betetzen dela justifikatzeko».

Etxebizitzei geroz eta gehiago exi-
jitu edo muga gehiago jartzen zaizkie: 
«Geroz eta etxebizitza efizienteagoak 
nahi ditugu eta horretara bideratuta 
dago gaur egungo eraikuntza. Kalku-
luak egin behar izaten ditugu baldin-
tza guztiak betetzeko».

Diseinatzeko garaian, aitortu du 
batzuetan ezin dutela guztiz askeak 
izan: «gure herrien bereizgarria da, 
etxebizitzek duten itxura uniformea. 
Araudi zorrotza dago horri lotuta, 
leihoen tamainak, etxebizitzen altue-
ra...». Zerbait modernoagoa egin nahi 
dutenei, aukerak ere eskaintzen diz-
kiete: «tradizioa eta modernitatea 
uztartuz». Batzuetan, administrazioe-
kin «borrokan ibili» behar izaten 
dutela ere kontatu du: «Kontraesanak 
izaten dira, batez ere, zaharberritzee-
tan. Erakunde bat baino gehiagok 
jartzen dituzte bete beharreko bal-
dintzak eta ez da erraza eskakizun 

guztiak betetzea». Adibidez, «batek 
ez dizu uzten leihoen tamaina mol-
datzen eta bertzea etxe barreneko  
banaketa egiteko leihoen gutxieneko 
tamaina bat eskatzen ari zaizu…». 
Horren aitzinean, «bezeroak nahi 
duen etxea eraikitzeko alternatibak 
topatzea da gure eginbeharra». 

Zerbitzuak
Familia bakarreko etxebizitzak egiten 
dituzte eta zaharberritzeetan edo etxe 
zaharretan etxebizitza berriak sortzen 
ere esperientzia dute. Tarteka lokal 
komertzialen bat ere egiten dute eta 
gaur egun eraikinen liburuak egitea 
ere aunitz tokatzen zaiela aipatu du: 
«duela hamabortz bat urte indarrean 
jarri zen bertze araudi bat da. 50 urte 
baino gehiago dituzten etxebizitza 
blokeetan azterketa orokor bat egitea 
eskatzen dute». Garaian garaiko es-
kaeretara egokitu eta arkitektura 
maite duten etxean, segiko dute orri 
zuriaren gainean etorkizuna eraikitzen.

E. Iraola DONEZTEBE
Ikusiz ikasten dela erran ohi da eta 
zurginez inguratuta hazi zenez, etxean 
ikasi zituen lanbidearen sekretuak 
Juantxo Juanotena Oiarzabalek. 
Hala kontatu du: «metalgintzako 
ikasketak egin nituen nik, baina ez 
dakit patuagatik edo izanen den... 
zurgin aritu izan naiz beti. Etxean 
denok gara zurginak». Hamabi bat 
urte zituela hasi zen etxekoen tai-
lerrera laguntzera joaten eta hogei 
urterekin bilakatu zen zurgintza 
bere ogibide: «tailer batean aritu 
nintzen lauzpabost lagunekin urte 
mordoxka batean eta 2017an nire 
kontura jarri nintzen». 

Gaur egun, eraikuntzarako lan 
aunitz egiten duela azaldu du: «zolak 
eta ateak paratzen, zokaloak, leiha-
tilak, teilatuak, leihoak… Tailerrean 
prestatu eta gero behar duen tokian 
jartzea izaten da nire lana». Obrara 
joan aitzinetik, orduak ematen ditu 
tailerrean, «dena ahalik eta hobekien 
prestatuta eramaten saiatzen naiz». 
Ezagutza teknikoa eta urtetako es-
perientzia ditu eskaintzeko: «Esku-
lanetik ere aunitz du gure lanbideak; 
egiten duzun lan bakoitza desber-
dina da eta polita da hori. Pentsatu 
egin behar duzu nola egin gauzak, 
aukera posibleak baloratu eta beze-

roaren eskaeretara hobekien egoki-
tzen dena proposatu».

Azaldu du etxe bat egiterakoan 
zurgina izaten dela azkenetarikoa 
sartzen den gremioa eta hori naba-
ritu egiten dela: «Igeltseroarekin 
hasten dira gastatzen; gero, elektri-
zista eta iturgintza lanak etortzen 
dira… eta pintore eta zurginera 
ailegatzerako gerrikoa estutzen has-
ten da jendea».

Aldaketa
Egurraren prezioa garestitu izanak 
ere eragin du eta «alternatiba mer-
keagoek» indarra hartu dute: «Egia 
da etxebizitzetan geroz eta gehiago 
ikusten dela egurra. Erabiltzen den 
egurra, ordea, ez da trinkoa. Ikusten 
dena egur kolorea dela erranen nuke... 
melaminak baitira, gehienbat era-
biltzen direnak».  Erosteko orduan 
ere lehentasunak aldatu direla uste 
du: «Jendeak altzari bat erosten due-
nean momentuko modak hartzen 
ditu kontuan, maribistarako egiten 
du jendeak eta egur trinkoarekin ez 
da egiten hori». Juanotenak dionez, 
altzariei ematen zaien balioan eta 
beteko duten funtzioan eman da 
aldaketa handiena: «garai batean 
armairu bat erosten zenuenean, bi-
zitza osorako altzari bat erosten ari 

«Eskulanean gustura aritzen 
naiz eta lanbide honetan 
hartu nahi nuke erretiroa»

ZURGINAK

JUANTXO JUANOTENA OIARZABAL JUANOTENA ZURGINDEGIA

zinen, nolabaiteko inbertsio bat zen. 
Aunitzetan belaunaldiz belaunaldi 
igaroko zen... orain lehenago asper-
tzen gara eta kontuan izanik ez dela 
bizitza osorako zerbait izanen, jendeak 
ez du gastu hori hain erraz egiten».

Eskaera berezietarako bai, orduan 
joaten zaizkio neurrira egindako 
altzarien eske: «Altzari bereziren 
bat, mahaiak, armairuren bat… 
enkarguz gisa honetako lanak egiten 
ditut. Elkarte edo txoko baterako 
pieza berezi bat, kapritxo berezi bat 
nahi dutenak etortzen dira». Horiek 
badakite, lan horien gibelean zer 
dagoen: «ordaintzeko prest dagoen 
jendea da. Altzari hauen prezioa 
bertze bat da, eskulana dago, ordu-
tako lana eta emaitzan ere nabaritzen 
da. Ezin da saltoki handiek saltzen 
dituzten altzari merkeekin alderatu». 

Egurrezko leihoen eskaerak ugari-
tu zaizkio azken urteetan: «leiho au-
nitz ari gara jartzen. Arrunt leiho 
onak egiten dira eta aukera aunitz 
daude. Bide batzuk itxi dira, baina 
bertze batzuk ireki...». Argi du zer 
den egin beharrekoa: «bezeroak zer 
nahi duen aditu, eta bere aurrekon-
tura egokitzen diren aukerak eskain-
tzea da orain gure lana».

Erreleboa
Eraikuntzako sektorean ari diren 
gehienei bezalaxe, «eskulan faltak eta 
erreleborik ez egoteak» kezka eragi-
ten dio Juanotenari: «denok gabiltza 
ezinean eta ez dago lanerako jenderik». 
Ez du uste epe motzean gauzak au-
nitzik aldatuko direnik: «lanbide 
honetan orduak sartu behar dituzu 
eta gaur egun jendeak ez du hori 
nahi. Zortzi orduz lanean aritu eta 
etxera lasai joan nahi dute. Autono-
mo aritzen denak ez du behin ere 
fitxatzen eta burua beti lanean du». 
Badu alde onik ere, «eskulanean ari-
tuz gozatzen dut nik eta lanari neurria 
hartzen asmatuko bagenu, norbere 
nagusia izatea ere ez hain txarra». 

«Eskulan faltak eta 
erreleborik ez egoteak 
kezkatzen nau. Denok 
gabiltza ezinean eta ez 
dago lanerako jenderik»

G. Pikabea LESAKA
Ikasketak bukatuta, «enpresa bate-
tik bertzera» ibili zen Vicente Seis-
dedos Curto, «hilabete bat hemen, 
bertze hiru hilabete han...». Azkenean, 
enpresa batetik eskaintza hartu, eta 
hantxe hasi zuen ibilbide profesio-
nala. Hasierako urte haiek bertzeen-
tzat lanean pasatu zituen eta ordu-
ko oroitzapen onak ditu: «Eskolatik 
atera berria nintzen, hasiberria, 
baina maisu ona izan nuen. Orain 
hila da, baina estimu handia nion. 
Aunitz ikasi nuen berarekin: nola 
lan egin, trukoak, jendearekin nola 
jarri harremanetan... Hagitz esker-
tua nago». 

Hantxe segitu zuen ondoko urtee-
tan: «Gero eta lan gehiago sartu zen, 
eta enpresa indartsuetako manten-
tze lanetan gero eta ordu gehiago 
egiten hasi ginen». Baina aldi berean, 
hutsunea sumatu zuen Seisdedosek: 
«Herritarrak gauzak eginen ote ge-
nituen galdeka etortzen ziren, eta 
guk 'ez, orain ezin dugu' erantzuten 
genien». Orduantxe ikusi zuen bere 
enpresa sortzeko aukera: «Zergatik 
ez herritar horiekin lan egitera 
dedikatu? Lehengo nagusiek babesa 
erakutsi zidaten eta pausoa emate-
ra animatu nintzen». Halaxe jaio 
zen Lesakako Joisa Tailerrak, Seis-
dedosek kontatu duenez, «duela 
hogeita sei urte».

26 urteko bidea
Bi hamarkada hauetan «sektorea 
aunitz aldatu» dela iruditzen zaio, eta 
bidean, «denetarik» ikusi duela onar-
tu du: «Hasiera hartan, eskaera han-
dituz joan zen, lan aunitz sartu zi-
tzaidan eta enpresa ere handitu zen». 
Zehaztu duenez, «eraikuntzaren boo-
ma etorri zenean, goia jo genuen». 
Baina txanponaren bertze aldea ere 
ezagutu zuen, krisiak eraikuntza 
astindu zuenean, Joisa enpresako 
jabeak ere sumatu baitzuen kolpea: 
«Goia bai, baina beheraldia ere etorri 
zen: langileak sobran, enpresek ez 
zuten ordaintzen... Jende ona nuen, 
familiarekin... eta gogorra izan zen 

«Espezializatutako 
eskulana behar da eta 
gazteak animatu daitezela»

AROZTEGI METALIKOA

VICENTE SEISDEDOS CURTO JOISA TAILERRAK

hiruzpalau lagunekin gelditzea». Ga-
rai hura mugarria izan zela gehitu 
du: «Aldaketa ekarri zuen, beldur 
gehiago, jendea erretxinduagoa, lan 
egiteko bertze modua...». Eta hala, 
hasierako ideiari eustea erabaki zuen: 
«Hasieran nahi nuenarekin gelditu 
nintzen: karrikako jendearentzat lan 
eginez, bezero hurbilagokoekin». 

Gaur egun, lau langile dira enpre-
san eta «ate automatikoak, eskailerak, 
barandak, balkoiak, hesiak...» egiten 
dituzte. «Bizpahiru enpresetan man-
tentze lanak egiten ere aritzen gara, 
baina beti herritarrek eskatutako 
lanetarako denbora hartzen dugu».

Lana bai, langileak falta
Lan faltarik ere ez dute: «Bada lana», 
dio. Baina «langile kualifikatuak 
falta», hortxe koxka; «jende profesio-
nala behar dugu». Eta horren gibelean, 
gabezia ikusten du: «Gaztetxoak lan 
bila etortzen dira, baina uste dut 
hartzen duten prestakuntza ez dela 
lehen bezalakoa. Nik Makina erre-
mintetako operadore eta doitzaile 
ikasketak egin nituen, eta goi maila-
ko ziklo horrekin denetarik ikasten 
genuen, edozein arlotan lan egiteko 
oinarria: pneumatika, hidraulikoa, 
elektrizitatea... Nahiko osatuak ate-
ratzen ginen, nahiz eta lanean gehia-
go ikasten den, bizitza eskola bat 
delako. Gaur egun, ordea, Lanbide 
Heziketako ikasketak espezializatue-
giak dira, eta hagitz eremu zehatzetan 
zentratzen da. Eta, berez, enpresa 

aunitzek, batez ere ttikiek, eta tartean 
Joisak, prestakuntza transbertsalagoa 
eta askotarikoagoa duten profesiona-
lak behar dituzte, gurean herritarrek 
aldiro gauza diferenteak eskatzen 
dituztelako; tokatzen ahal zaizu mo-
tor batentzat piñoi bat egin behar 
izatea edo ate automatiko bat progra-
matu behar izatea. Uste dut ikasketak 
denetarik zerbait ikastera bideratuko 
beharko lituzketela. Arazo hori sek-
tore aunitzetan pasatzen da». 

Horren harira, «gauzak aldatzen 
ez badira», sektorearen etorkizuna 
«beltz» ikusten du Seisdedosek: «Gu-
rea bezalako enpresa ttikiak babesik 
gabe daude eta ikasketak ez badituz-
te enpresa ttikien beharretara ego-
kitzen, akabo». Gaineratu duenez, 
«jendeak ingeniaritzak, arkitektura, 
medikuntza... halako ikasketak egin 
nahi ditu eta bertzelako ofizioak 
ikasteko gazteak falta dira». Hala 
ere, kontent da «azken aldian, Lan-
bide Heziketaren bidea gero eta gaz-
tetxo gehiagok» hartzen dutela iku-
sita; «inportantea iruditzen zait». 

Kontuak kontu, berak bere lana 
maite du, eta hori agerikoa da bere 
hitzetan: «Ez dakizu inoiz zer harra-
patuko duzun lanean. Klase aunitze-
tako lanak egin behar izaten ditugu, 
batetik bertzera ibili... Lana hagitz 
polita da, aldakorra eta dinamikoa, 
eta hori da gehien gustatzen zaidana. 
Paper kontuak hor daude eta horrek 
ere denbora eta lan handia eskatzen 
du, gero eta gehiago gainera, baina 
lana, berez, aski atsegina da. Ikaste-
ko eta hobetzeko etengabeko erron-
ka da egunerokoa». Hala, animatze-
ko deia egin die gazteei: «Espeziali-
zatutako eskulana behar da eta 
animatu eta ikasi dezatela, etorki-
zuna izanen dutelako, eta noski, 
lanean disfrutatzeko aukera ere bai».

«'Zergatik ez herritar 
arruntekin lan egitera 
dedikatu?' pentsatu nuen 
eta enpresa hala sortu 
nuen duela hogei bat urte»

Ez da gutxietsi behar leiho batek 
etxebizitza batean izan dezakeen 
eragina. Energiaren % 10-20 inguruk 
leihoetatik ihes egin dezakeela kon-
-tuan izanda, tentuz egin behar da 
aukeraketa. Merkatuan eskaintza  
ugaria da eta leihoen materialaren 
eta muntaketaren arabera eragin-
kortasun hori aldatzen dela jakinda, 
komeni da hainbat aholku kontuan 
izatea aukeraketa egin aitzinetik.

Leihoen materiala izaten da egin 
beharreko lehenbiziko aukeraketa. 
PVCa aukeratzen dutenek, isolatzai-
le termiko eta akustiko onenetakoa 
jarriko dute. Mantentze lan gutxi 
behar du eta kalitatearen eta pre-
zioaren arteko erlazio bikaina du. 
Aluminioa ere oso eraginkorra eta 
iraunkorra da. Profil finagoak jartzea 
ahalbidetzen ditu, argi gehiago sar-
tzeko. Zurezko leihoak ere  aukera 
bikaina dira, estetika aldetik oso 
dotoreak eta isolatzaile onak dira, 
baina mantentze lan erregularrak 
behar ditu kanpoko aldetik.

Erabiliko den beira mota izanen 
da hartu beharreko bigarren eraba-
kia. Adituek, gutxienez, aire ganbe-
radun beira bikoitza jartzea gomen-
datzen dute. Gure inguruan negua 
hotza izaten denez, beira hirukoitza 

erabiltzea ere gomendagarria izan 
daiteke. Isolamendu akustikoa ere 
garrantzitsua da. Kale zaratatsu 
batean bizi bazara, lodiera ezberdi-
neko lasadun beira laminatuak au-
keratzea komeni da.

Leihoak irekitzeko sistemak ere 
kontuan hartu behar dira. Leiho 
oszilobatanteak dira hermetikoenak  
eta isolamendu hobea bermatzen 
dute. Gainera, etxebizitza modu 
seguruan aireztatzea ahalbidetzen 
dute.

Leiho on bat erosteak deus gutxi-
rako balioko du, gero gaizki jartzen 
bada. Berebiziko garrantzia izanen 
du instalatzaileak lana txukun 
egin eta perimetro osoan apar po-
liuretanoa eta zigilatzaile espezifikoak 
erabiltzeak. Pertsianak jartzen diren 
kasuetan, kutxa bera termikoki 
isolatuta dagoela ziurtatzea ere ga-
rrantzitsua da, askotan hotza eta 
zarata hortik sartzen direlako.

Etxeko leihoak ongi 
aukeratzeko kontuan izan 
beharreko aholkuak

LEIHOAK

Erosotasunari, isolamenduari eta energia aurrezpenari zuzenean eragiten 
dio aukeraketak

Leihoa egiteko erabiltzen 
den materialak bezain 
bertzeko garrantzia 
izanen du, beirak eta 
irekitzeko sistemak 

G. Pikabea BERA
«Ttikitatik kable, entxufe eta bonbilla 
artean» ibili da Aitor Irazoki Roma-
no beratarra. Hala dio. Eta gaur egun 
ere, bide beretik dabil, aitaren pausoei 
segika, elektrizitatearen munduan 
Maritx enpresan. Kontatu duenez, 
«enpresa duela 50 urte attak sortu 
zuen. Atta obratan aritzen zen insta-
lazioak egiten eta amak elektrizita-
teko produktuekin denda izaten zuen. 
Ikastolatik atera eta meriendatzera 
dendara joaten nintzen». Kable artean 
harat-honat ibiltzetik, lanera pasatu 
zen, aski gazterik: «12-13 urterekin, 
larunbatetan gurasoei dendan lagun-
tzen hasi nintzen eta 14 urterekin, 
udan attarekin eta haren lankideekin 
lanean». 37 urte pasatu dira geroztik, 
eta hor segitzen du. 

Aitaren lekukoa hartu zuenetik 
bera da enpresako arduraduna eta 
«denetariko instalazio elektrikoak» 
egiten dituztela esplikatu du: «etxe-
bizitzetan eta industrian instalazioak, 
informatikako instalazioak, kotxeen 
kargagailuak, eguzki panelak, tximis-
torratzak...». Ez hori bakarrik, «in-
geniaritza elektriko lanak, proiektu 
elektrikoak eta industriako buletinak» 
egiten dituzte: «Zerbitzu indartsua 
da obra batean hutsetik hasita bi 
lanak egitea; batetik, baimen kontuez 
arduratzen gara, eta bertzetik, obra-
ko instalazioak egiten ditugu». 

50 urte
50 urteko ibilbidean enpresa bere 
bidea egiten joan da: «Hasieran, he-
rrian hasi ginen lanean, eta gure 
betiko bezeroek Ibardinen bentak 
ireki zituztenean, Ibardinen hasi 
ginen, handik Dantxarinera joan 
ginen, ondotik Luzaidera...». Bertze-
lako aldaketa batzuen lekuko ere izan 
da: «Lan egiteko manera, erremintak, 
Interneta... Urteotan aldaketa pila 
ikusi ditut. Orain dela urte aunitz ez 
zegoen Internetik eta instalazio jakin 
batzuk egiten genituen; orain, berriz, 
bertze mota bateko instalazioak egi-
ten ditugu. Negozioetan, adibidez, lan 
egiteko manerak arrunt diferenteak 

«Merkatuko azken 
nobedadeen berri izateko 
beti ikasten ari gara»

ELEKTRIZITATEA

AITOR IRAZOKI ROMANO MARITX INSTALAZIO ELEKTRIKOAK

dira. Dena informatikarekin eta In-
ternetekin egiten da». Horri lotuta, 
«azken urteotan informatikako lan 
aunitz» egiten ari direla aipatu du, 
baita «publikoari irekitako tokietan 
ikuskatzeetarako proiektuak» ere.

Etorkizunari begira, erronka «Adi-
men Artifiziala eta Internet» izanen 
direla iruditzen zaio: «Azken urteotan 
Internet fuerte sartu da, eta hemendik 
aitzinera hagitzez gehiago izanen da». 
Hori erranda, Adimen Artifizialean 
eta robotikan paratu du arreta: «Lan-
postu aunitz desagertzen ari dira, eta 
gero eta gehiagora joanen da. Adimen 
Artifizialaren eta roboten mundua 
urte guttitan sartuko da eta guk horren 
ikastaroak egin beharko ditugu. Hori 
programatzen, konektatzen, manten-
tze lanak egiten... ikasi beharko dugu. 
Hori izanen da hurrengo urteetako 
erronka». Hortaz, «beti egokitzen eta 
ikasten» ari direla erran du: «Insta-
lazio berriak ateratzen dira merkatuan 
eta horiek muntatzen ikasi behar 
dugu. Orain dela 25 urte bukatu nituen 
unibertsitateko ikasketak eta geroztik 
ez naiz gelditu, beti ikastaroak egiten 
ari naiz. Zerbitzua emateko azken 
nobedadeak ikasi behar ditugu».

Gainerakoan, sektorea «ongi» ikus-
ten du. Bateko eta bertzeko, ez dute 
lan faltarik. «Badugu lana eta izanen 
dugu, eta alde horretatik, kontent 
gaude». Gaineratu duenez, «batzuetan, 
ikasleak praktikak egitera etortzen 
dira eta denon artean lan guziak ai-
tzinera ateratzen ditugu». 

Langileak eta bezeroak
Gaur egun, lau langile dira: «Hamai-
ka laguneko lantaldea izan dugu, 
baina Covid garaian kolpe handia 
hartu genuen. Gaur egun, laurekin 
ongi moldatzen gara». Bidenabar, 
lankideei eskerrak emateko probestu 
nahi izan du eta «atta hasi zenetik, 
enpresatik pasatu diren langile guziak» 
gogoan hartu ditu: «Eurei esker eta 
eurekin, enpresa goiti atera dugu eta 
eskerrak eman nahiko nizkieke». 
Guzien artean, bi lankideri egin die 
keinua: «Beñardo eta Jose Luis. Gaur 
egun, ez dira holako langileak harra-
patzen. Normalean, bizpahiru urtez 
egoten dira, eta ondotik, bertze lan 
batzuk bilatzen dituzte. Beñardo eta 
Jose Luis, ordea, 35 urtez egon dira 
gurekin, enpresako pilareak izan dira, 
eta eskerrak eman nahiko nizkieke». 
Haiekin batera, Oihan anaiaz oroitu 
da: «Nirekin lanean ari da eta berari 
esker lana hagitzez errazagoa da».

Lankideez gain, bezeroak hartu ditu 
hizpide: «Eurei zerbitzua emateko 
merkatuko azken instalazioen esperoan 
egoten gara, ikastaroak egiten ditugu, 
ferietara joaten gara... Horri esker 
ere, enpresa goiti eraman dugu. Beraz, 
bezeroei ere, eskerrik asko». Eta go-
mendio bat emateko tartea ere hartu 
du: «Jendeak Adimen Artifizialari 
galdetzen dizkio gauzak, baina izenak 
dioen bezala, artifiziala da. Profesio-
nalak gu gara, mundu honetan urte 
pila daramatzagu eta badakigu kasu 
bakoitzean zer den hoberena eta zer 
egin behar den. Hori da gure lana». 

Aitak irekitako bideari segida ema-
tea erabaki zuen, baina berak ere 
argi du bere bidea: «Atta orain dela 
50 urte hasi zen eta geroztik enpresa 
ez da gelditu egun batean ere. Hori 
da sekretua; bezeroak zaintzea eta 
arreta eta zerbitzu ona ematea». 

«Attak duela 50 urte 
sortu zuen Maritx 
enpresa eta geroztik ez 
da egun batean ere 
gelditu»

Nafarroako bertze 22 herrik beza-
laxe, Doneztebeko eta Arantzako 
alde historikoek ere tratamendu 
berezia dute gaur egun dirulagun-
tzaren kopuruari eta laguntza es-
kaerak tramitatzerakoan segitu 
beharreko bideari dagokionez.

Zer dira lehentasunez 
birgaitu beharreko eremuak?
Udalerriak edo horien zatiak dira. 
Eremu horiek babesteko edo/eta 
eraberritzeko plan berezi bat dute, 
bai eta birgaitzea bultzatzen duen 
udal ordenantza bat ere.

Horren ondorioz, Nafarroako ber-
tze edozein herritan hartzen diren 
dirulaguntzekin konparatuz, Donez-
tebeko eta Arantzako alde histori-
koetan dauden bizitegiak edo pisu 
etxeak zaharberritzeko laguntza 
handiagoak eskuratzen ahal dira 
Nafarroako Gobernuaren aldetik. 
Laguntzaren eskatzaileek duten 
errentaren arabera, familia baka-
rreko etxe baten edo pisu baten 
kasuan 26.000 euro arteko dirula-
guntza eskuratu ahal izanen dute, 
eta zaharberritu nahi den etxe hori 
alokairurako bizitegi bihurtu nahi 
duen promotoreen kasuan, 13.000 
euro arteko laguntza bizitegiko.

Informazio sakonagoa eskuratze-
ko edota laguntza espedienteak tra-
mitatzeko, interesatuak NASUVIN-
SAk Donezteben duen Etxebizitza 
Bulegora jo behar du.

Hori bai, dirulaguntza hauetarako 
eskubidea izateko, nahitaezko bal-
dintza da birgaituko den etxe hori 
ohiko bizileku iraunkor gisa erabil-
tzeko izatea, eta ez oporretan, aste-
buruetan eta noizbehinka erabiltze-
ko etxe gisa.

Esku hartze orokorreko proiektuak
Esku hartze orokorreko proiektuak 
lehentasunez birgaitu edo zaharbe-
rritu beharreko eremuetan dauden 
etxebizitza eraikinen multzoendako 

dira, haien birgaitze energetiko 
sakona egiteko.

Proiektu hauek prozesu parte 
hartzaileen bidez zehazten dira eta 
etxebizitza arloan eskuduntza duen 
kontseilariak onesten ditu, foru 
agindu baten bidez. Azken finean, 
proiektu horiek onesteak birgaitze 
babestuko dirulaguntzak hobetzea 
dakar.

Doneztebeko Merkatarien karrika

Arantzako Goiko karrika

Laguntza bereziak daude 
Doneztebeko eta Arantzako 
eremu historikoak berritzeko

DIRULAGUNTZAK

Lehenbailehen zaharberritzeko premia duten etxe aunitz daudela ikusita, 
Lehentasunezko Birgaitze Eremu izendatuta daude bi herri hauek

Azken urteetan ospe handia hartu 
du aerotermiak. Berokuntzako, kli-
matizazioko edota ur bero sanitarioa 
sortzeko gai den sistema da aeroter-
mia. Alderantzizko bero-ponpa baten 
bidez kanpoko airetik energia atera-
tzeko gai dena. Eraginkortasun han-
diko sistema da, baina ba al du desa-
bantailik?

Egin beharreko hasierako inber-
tsioa izan daiteke aerotermiak duen 
oztoporik handiena. Gas naturaleko 
galdara bat jartzea baino garestiagoa 
ateratzen da. Ez da edozein poltsiko-
rako egina dagoen sistema. 15.000-25.000 
euroren bueltan balio du aerotermia-
ko aparailuak eta etxearen tamaina-
ren eta instalatutako potentziaren 
arabera prezioa gorantz joanen da. 
Hori, bai, gerora, gas naturalarekin 
edo dieselarekin alderatuta, %60 eta 
%75 arteko aurrezkia lor daiteke eta 
eguzki panelekin konbinatzen bada, 
%80ra irits daiteke. Abantailen artean, 
sistemaren eraginkortasuna gorai-
patzen dute adituek. Kontsumitzen 
duen 1 kWh elektriko bakoitzeko, 3 
edo 4 kWh bero sortzeko gai da. Hau 
da, energiaren %75 doakoa da, airetik 
datorrelako. Gainera, hiru  sistema 
gailu bakar batean integratzeko 
aukera eskaintzen du. Ekipo berare-
kin neguan berokuntza, udan hozte-
-sistema edo aire girotua eta etxeko 
ur beroa lor ditzakezu.

Mantentze kostu baxua eta se-
gurtasuna dira sistema honen alde-
ko bertze bi ezaugarri. Ez dago erre-
kuntzarik, ez dago gas-ihesik edo 
kerik eta mantentze lanak ohiko 
galdarenak baino askoz errazagoak 
eta merkeagoak dira. 

Kontuan izan behar da aerotermia 
jarri ahal izateko kanpoko unitate 
bat, haizagailua, eta barruko unitate 
bat, hidromodulua eta ur depositua, 
instalatu behar direla. Horretarako, 
toki nahikoa izan beharko da etxe-
bizitzaren kanpoko eta barruko 
aldean. 

Zeintzuk dira aerotermiak 
dituen abantailak eta 
desabantailak?

ITURGINTZA

Argazkia: Magnific.

E. Iraola BERA
1981ean sortu zuten Beran Jaurena 
enpresa eta erreleboa etxean emanda, 
Mikel Jaurena Danboriena da orain 
enpresako arduraduna. «Energia 
sektoreko enpresa» direla erranez 
aurkeztu du Jaurena: «hori da gure 
indargunea. Gure lan jardunaren %80 
elektrizitate lanekin lotua dago: ar-
giztapen proiektuak, erreformak, 
domotika, energia berriztagarriak, 
telekomunikazioak... ». Ez dira, ordea, 
horretan bakarrik ari: «neurrira egin-
dako sukaldeak diseinatu eta mun-
tatu eta etxetresna elektrikoak ere 
saltzen ditugu». 

Zerbitzuaren kalitatean jarri nahi 
izan du azpimarra: «proiektu bat ez 
da soilik lana egitea, bezeroa une 
oro babestua eta entzuna sentitzea 
da. Bezeroari erantzun osoa, hurbi-
la eta kalitatezkoa ematea da gure 
nahia». Sukaldea diseinatzeko orduan 
ere hori dute buruan: «sukaldea 
izaten da etxe aunitzen erdigunea eta 
txoko berezi hori maitasun handiz 
eraiki behar da». Diseinua, funtzio-
naltasuna eta kalitatea uztartzen 
dituzte beraien proiektuetan: «neu-
rrira egiten diren lanak dira eta be-
zeroaren estilora egokitzen gara: linea 
moderno eta minimalistetatik hasi 
eta estilo klasikoetaraino. Kalitatez-
ko altzariak dira eta punta-puntako 
teknologia baliatuta, bezeroen egu-

nerokoan lagungarri izanen diren 
bitartekoak ere txertatzen ditugu 
proiektuetan». 
Urtetako esperientzia dute eta proze-
su guztia zaintzen dute: «diseinutik 
hasi eta instalazio azkarra, zehatza 
eta garbia ziurtatuz. Zure ametsetako 
sukaldea eraikitzeko orduan, elka-
rrekin eginen dugu pauso bakoitza». 

Bezeroarekin hartu-emana
Horretarako, bezeroarekin hartu-ema-
na zaintzea funtsezkoa da Jaurenaren 
ustez: «bezeroarekin elkartu eta lehen-
biziko hartu-eman hori patxadaz 
egitea gustatzen zaigu.  Sukalde bat 
diseinatzerakoan baita 

«Bezero bakoitza bakarra da 
eta gure lanarekin kontent 
egotea nahi dugu»

ELEKTRIZITATEA ETA SUKALDEAK

MIKEL JAURENA DANBORIENA JAURENA

elektrizitate instalazio oso bat 
egiterakoan ere. Hainbat galdera 
planteatzen dizkiet eta gauza bakoitza 
non eta nola jarri nahi duten galdetu». 
Bigarren bilera batean zehazten dute 
gauza bakoitza non jarri behar den: 
«prozesuari behar duen denbora es-
kaintzea garrantzitsua da. Adibideak 
erakustea, aukera desberdinak plan-
teatzea... iruditzen zait eskertzen 
dutela gure laguntza. Bezero bakoitza 
bakarra da eta gure lanarekin kontent 
egotea nahi dugu».

Argiaren erabilera
Jaurena zer den azaltzeko orduan, 
elektrizitate hitza aipatu du behin  
eta berriz Mikel Jaurenak eta na-
bari da hori beraien proiektu guz-
tietan.  Gaur egungo etxebizitzen 
diseinuan ere, badirudi argiztape-
nari geroz eta garrantzia gehiago 
ematen zaiola:  «mentalitatea aldatu 
dela uste dut. Garai batean, zenbat 
eta argi gehiago hobe izaten zen. 
Egongelako sabaia foku pila batekin 
genuen… Orain argia dekorazioko 
bertze elementu bat da. Zeharkako 
argiak erabiltzen dira eta goxotasuna 
eta lasaitasuna bilatzen da». Horren 
adibideak eman ditu: «fosak egiten 
dira, argia erabiltzen da elementuren 
bat nabarmentzeko...». Momentuko 
joeren araberakoa dela uste du: «He-
mendik hamar urtera ez dago jakite-
rik zein izanen den eskaera. Orain 
etxean giro goxo hori lortzea da lehen-
tasuna».

Etengabe ikasten
Sektore aldakorra da beraiena, «eten-
gabe ikasten ari gara». Azken urtee-
tan energia berriztagarrien inguruan 
«iraultza» gertatu dela ikusi du: «Gure 
helburu nagusia eta eguneroko kon-
promisoa argindar eta energia-hor-
nidura fidagarri eta jasangarria 
bermatzea da eta bezero bakoitzaren 
beharretara egokitzea». 

Azkeneko urteetan dirulaguntzak 
tarteko, eguzki panelak jarri dituzte 
han eta hemen: «boom handia izan 
da. Orain dirulaguntzak akabatu dira 
eta bajatu da pixka bat eskaera». 
Jaurenak «energia berriztagarriak, 
etorkizuna» direla uste du eta bezeroei 
hori azaltzen eta erakusten saiatzen 
da: «Batzuk ulertzen dute energia 
aurrezteko bidea dela. Bertze batzuk 
ez dute sinesten. Nik etxean paratua 
dut eta fakturekin erakusten diet 
aurrezkia benetakoa dela. Saltzen 

dudan hori nire etxean ere badudala».  
Pixkanaka «kontzientzia hartzen» ari 
garela uste du, «eta hobekien funtzio-
natzen duena hilabete bukaerako 
faktura izaten da. Jendea etortzen 
zaizu erranez, lehen pagatzen nituen 
60 euro eta orain 40 euro». Argi du 
Jaurenak: «gure neurrian ahal badu-
gu aurreztu hemendik edo handik, 
saiakera egin behar dugu». 

Zerbitzu integrala
Instalazio bat hutsetik egin, berritu 
edota konponketak ere egiten dituzte: 
«sektore bakoitzaren eskakizun tek-
nikoetara egokitutako zerbitzu osoa 
eskaintzen dugu. Segurtasuna, eran-
ginkortasuna eta indarrean dagoen 
araudia betetzea da gure helburua».

Ostalaritzan aritzen dira: «manten-
tze lanak, giro argiteria eta argiteria 
teknikoa, segurtasun araudietara 
egokitzea, eta sukalde industrialeta-
rako koadro elektriko espezifikoen 
instalazioa... egiten ditugu». Etxebi-
zitzetan ere hainbat zerbitzu eskain-
tzen dituzte: «Instalazio berriak, 
ziurtagiri elektrikoak, larrialdiko 
matxuren konponketa, mekanismoen 
aldaketa, LED argiteriaren optimiza-
zioa eta oinarrizko domotika». Eta 
industria eta merkataritzan errendi-
mendu handiko soluzio elektrikoak 
ere eskaintzen dituzte». Instalazioak 
egin eta telefonoa ere beti martxan 
dute: «24 orduz eskaintzen dugu zer-
bitzua».  

«Argindar eta energia 
hornidura fidagarri eta 
jasangarria bermatu eta 
bezeroren beharretara 
egokitu nahi dugu»

R. Oskariz BERA
Bizitza profesionala kirolaren esku-
tik hasi bazuen ere, «lana eta kiro-
la betitik bateratu» dituela dio Mar-
txel Arribillaga Indaburuk. Gaur 
egun frigorista industriala da, eta 
Indarri zein Bidasoa Plataformak 
enpresen zuzendaria. Indarrin 16 
urterekin hasi zen aitarekin lanean: 
«berak eta lankideek erakutsi zida-
ten klimatizazioaren eta hotz indus-
trialaren artea». 17 urte pasatu dira 
geroztik, «eta ilusio handiarekin 
segitzen dut».

Altueran egiten diren lanak
Duela lau urte abiatu zuen Bidasoa 
Plataformak. Azaldu duenez, «bi 
jasogailu erosi genituen Indarriko 
taldeak egiten zituen obretan era-
biltzeko, eta berehala gure inguru-
ko enpresa eta lagun batzuk maki-
nak uzteko eskatzen hasi ziren. Hor 
konturatu nintzen zerbitzu bat 
gehiago ematen ahalko genuela, eta 
modu horretan makina mota gehia-
go erosten ahalko genituela. Maki-
na gehiagorekin, zerbitzua hobea 
eskaintzeaz gain, Indarrik ere ahal-
men eta segurtasun handiagoa iza-
nen luke lanak egiterakoan».

Altuerako lanak egiteko jasogailu 
eskaintza zabala dute eskuragarri: 
«kamionetak, guraize makinak, be-
soak… bakoitzetik altuera desber-
dinekoak eta elektrikoak, gasoilez-
koak zein hibridoak». Izan ere, 
«makina batek ez du lan guzietara-
ko balio, baina lan bakoitzerako 
makina apropos bat dago. Hori dela 
eta, aukera gero eta zabalagoa dugu 
gure parkean». Lan gehien enpre-
sekin egiten badute ere, «zerbitzua 
partikularrei ere ematen diegu».

Plataformak erabiltzeko arrazoirik 
handiena «lantaldearen segurtasuna» 
dela dio. Gainera, «erosotasunez lan 
egiteak emaitza hobeak izaten ditu 
lana bukatzerako orduan, eta ma-
kina hauek toki iritsezinetan lan 
egiteko aukera ona ematen dute».

Lan bakoitzak bere makina duenez, 
«barneko lanetarako plataforma 
elektrikoak erabiltzen dira gehien 
Gure  kasuan normalean fabriketan 
alokatzen ditugu». Kanpoan aritze-
ko, berriz, «gasoilezkoak» izaten 
dira nagusi. «Eta lan egin behar den 
tokiari begira, zarata edo emisiorik 
ez izateko, hibridoak ditugu». Gai-
nera, «makinak gure kamioian ga-
rraiatzen dizkiogu bezeroari».

Etorkizunera begira, «helburu 
profesional bezala, lantaldearan 
ongizatea eta eskaintzen dugun zer-
bitzuen kalitatea dira lehentasunak. 
Horretarako, bai Indarri bai Bidasoa 
Plataformetan behar den bezala 
eguneratuak egotea da helburu na-
gusia».

Azkenik, «hartu duten bidea ez 
da erraxa, baina hagitz kontent 
nago. Eskerrak eman nahi diet tal-
deari eta laguntzen nauten pertsona 
guziei».

UTZITAKOA

«Toki iritsezinetan lan 
egiteko aukera ona ematen 
dute plataformek»

ERAIKUNTZA MAKINERIA

MARTXEL ARRIBILLAGA INDABURU BIDASOA PLATAFORMAK

«Makina batek ez         
du lan guzietarako   
balio, baina lan 
bakoitzerako makina 
apropos bat dago»

R. Oskariz ELIZONDO
2012an abiatu zuten Etxe Garbi gar-
biketa enpresa Jenny Jimenez Leo-
nek eta bere senararrak. Azaldu 
digunez, «gaur egun pertsona auni-
tzek etxetik kanpo egiten dute lan 
eta ez dute denborarik izaten etxea-
ri eskaintzeko. Jende pila bati adi-
tzen genion horrelako zerbitzua 
behar zutela erraten eta honekin 
hastea erabaki genuen. Nik ez nuen 
lehenagotik esperientziarik lanbi-
dean, baina senarrak bai».

Denborarekin pila bat aldatu omen 
da enpresa: «hasmentan ez gintuen  
inork ezagutzen, baina publizitate 
hoberena ahoz ahokoa izaten da eta 
guttinaka ezagunak egiten hasi ginen 
Baztanen eta baita Iparraldeko in-
guruan ere, han lan aunitz egiten 
baitugu». Horrela, enpresa «aunitz» 
handitu da; «senarra eta biak baka-
rrik hasi ginen eta orain zortzi lan-
gile gara».

Etxez etxe
Etxe partikularrak, atariak zein 
lantegiak garbitzeko zerbitzua es-
kaintzen dute; «eta orain batez ere 
landetxeetan egiten dugu lan, ba-
tzuetan etxea garbitu bakarrik, 
baina bertze batzuetan zerbitzu 
osoa eskaintzen dugu; maindireak 
biltzea, garbitegira eramatea, dena 
garbitzea eta txukuntzea hurrengo 
sarrerarako…». Horrez gain, «obra 
amaierako garbiketak egiten ditu-
gu, baita maila industrialean ere. 
Landetxeekin batera, hori da lanik 
gehien ematen diguna momentu 
hauetan».

Normalean, «bezeroa posta elek-
tronikoz edo telefonoz jartzen da 
gurekin harremanetan. Gu etxebi-
zitza edo tokira hurbiltzen gara eta 
aurrekontua egiten dugu, kontuan 
hartzen tokiaren tamaina eta zer 
garbitu nahi duten. Toki batzuk ez 
daude hain zikinak eta guttiago 
tardatzen dugu, baina bertze batzue-
tan garbiketa sakonagoa egiten dugu». 

Eta noski, «leku batzuetara maiza-
go joan behar dugu eta langile gehia-
go edo guttiago behar izaten ditugu 
garbitzeko». Erabilitako produktuei 
dagokienez, «orain dena ekologikoa 
erabiltzen dugu».

Etxe Garbikoek Baztanen egiten 
dute lan, batez ere, baina baita 
Iparralden eta Gipuzkoan ere: 
«Hendaian, Hondarribian, Irunen… 
leku guzitatik mugitzen gara». 
Gainera, «aurten lan bolumena 
aunitz handitu zaigu, eguraldi ona-
gatik eta uda luzatu egin delakoz. 
Alde horretatik ez gara kexu!».

Etorkizunera begira, «enpresare-
kin segitu nahi dugu, eta gehixeago 
handitzen ahal badugu, hobe». Erron-
karik handiena «konpetentzia» dela 
dio, «garbiketa enpresa gehiago 
ditugu orain inguruan eta nabari 
da, prezioak jautsi baitira. Gaine-
rakoan, dena ongi doa».

UTZITAKOA

«Publizitate hoberena ahoz 
ahokoa da eta urteekin 
aunitz handitu da enpresa»

GARBIKETAK

JENNY JIMENEZ LEON ETXE GARBI

«Gaur egun pertsona 
aunitzek etxetik kanpo 
egiten dute lan eta ez 
dute denborarik izaten 
etxeari eskaintzeko»

R. Oskariz DONEZTEBE
Duela 33 urte hasi zen pintura la-
netan Eduardo Oiarzabal Mitxeo; 
«16 urte nituelarik Doneztebeko 
pintore batek berarekin lan egiteko 
proposatu zidan eta horrela hasi 
nintzen». 2014an, berriz, bere kabuz 
hastea erabaki zuen eta Inzakardi 
abiatu zuen. «Krisiarekin ez zen lan 
handirik eta bakarrik hasi nintzen. 
Pixkanaka-pixkanaka lanak hartzen 
joan nintzen eta ongi aritzen naiz 
gaur egun».

Bera bakarrik aritzen da lanean, 
«eta normalean barnean egiten dut 
lan, pintatzen eta bernizatzen. Baz-
tanen, Malerrekan eta Bortzirietan 
aritzen naiz batez ere. Noizbait 
Iruñera ere joan izan naiz, baina 
hemen inguruan badago lana, eta 
hobe!».

Kolore eta gustu guztiak
Urteekin lana egiteko modua «aunitz» 
aldatu dela dio: «pintura motak, 
paretak lixatzeko makinak, berni-
zak… aukera gehiago daude gaur 
egun». Horrekin batera, jendeak 
eskatzen duena ere aldatzen ari da: 
«modak edo estilo berriek eragin 
handia dute. Lehen, adibidez, gote-
le aunitz ikusten zen eta orain inork 

ez du nahi. Paretetako paperak, 
aldiz, geroz eta gehiago jartzen hasi 
dira berriz ere». 

Koloreei dagokienez, «orain denek 
xuria eta kolore argiak nahi izaten 
dituzte etxeko paretetan, jendea 
nekatu da kolore biziez. Nik ere 
nahiago ditut kolore argiagoak, 
xuriak eta beixak». Baina noski, 
«hori bakoitzaren gustuaren arabe-
rakoa da». Lan egiteko orduan ere 
eragina du: «xuriarekin lana azka-
rrago egiten da, sabai eta paretari 
kolore bera ematen baitzaio. Kolo-
reekin kapa gehiago eman behar 
izaten dira».

Lanarekin «gustura» dago: «beti 
aritu izan naiz pintatzen eta hala 
segituko dut». Etorkizunera begira, 
errelebo faltak kezkatzen du gehien,  
«lan aunitz dago, falta dena lan egi-
teko jendea da. Gazteek nahiago 
dute lantegietan aritu obran baino, 
baina normala da». Sektore osoan 
eta eskualde guzian berdin ikusten 
du egoera, «agian orain badira igel-
tsero gazte batzuk ere, baina gutti. 
Ofiziotako jendea jubilatzen ari da 
baina guttik hartzen dute erreleboa. 
Hori bai, lana berdin-berdin izanen 
da eta norbaitek egin beharko du». 

Inzakardiri dagokionez, «nik erre-
tiroa hartzean ez dut uste enpresak 
segida izanen duenik, momentuz ez 
behintzat».

UTZITAKOA

«Eskualdean badago lana 
eta gustura aritzen naiz 
pintatzen»

PINTURAK

EDUARDO OIARZABAL MITXEO INZAKARDI PINTURAK

Pintura eta bernizekin egiten du lan. UTZITAKOA


